গণপ্রজাতন্ত্রী বাংলাদশে সরকার
তথ্য অধদফতরি
বাংলাদশে সচবালয়ি
ঢাকা।
সংবাদ গতিধারা
ঢাকা, রোববার ১ নভেম্বর ২০১৫, ১৭ কার্তিক ১৪২২
আজকের দৈনিক পত্রিকাগুলো নিম্নলিখিত বিষয়গুলোকে প্রাধান্য দিয়ে খবর ছেপেছে :
১।
ব্লগার অভিজিতের বইয়ের প্রকাশককে কুপিয়ে হত্যা : অপর প্রকাশনী শুদ্ধস্বরে হামলায় আহত তিন

- সুচিকিৎসা দিতে প্রধানমন্ত্রীর নির্দেশ
২।
হত্যাকারীদের শীঘ্রই গ্রেফতার করা হবে : স্বরাষ্ট্রমন্ত্রী
৩।
অঘটন ঘটিয়ে সরকার পরিবর্তনের দিন শেষ : তথ্যমন্ত্রী
৪।
ব্যাংকিং খাতে অনিয়মকারীদের ডাটাবেস হচ্ছে : গভর্নর

- সব ব্যাংকের জন্য স্কুল ব্যাংকিং বাধ্যতামূলক হচ্ছে
৫।
হাইকোর্টের ১৯ বেঞ্চ পুনর্গঠন
৬।
কারিগরি শিক্ষা খাতে আরো ১০ কোটি ডলার দেবে বিশ্বব্যাংক
৭।
রাজধানীতে আজ থেকে সিএনজি অটোরিকশার নতুন ভাড়া কার্যকর
৮।
বিশ্ববিদ্যালয়ে ভর্তি পরীক্ষার প্রশ্নপত্র ফাঁস চক্রের ১৭ সদস্য গ্রেফতার
৯।
জাতীয় যুব দিবস আজ : রাষ্ট্রপতি ও প্রধানমন্ত্রীর শুভেচ্ছা 
১০।
সিল্ক খাতের উন্নয়নে ১০০ কোটি টাকার ফান্ড হবে
১১।
জেএসসি-জেডিসি পরীক্ষা আজ থেকে শুরু : অংশ নেবে সোয়া ২৩ লাখ শিক্ষার্থী
চলমান পাতা/২
=০২=
১।
ব্লগার অভিজিতের বইয়ের প্রকাশককে কুপিয়ে হত্যা : অপর প্রকাশনী শুদ্ধস্বরে হামলায় আহত তিন

- সুচিকিৎসা দিতে প্রধানমন্ত্রীর নির্দেশ

নিহত লেখক ও ব্লগার অভিজিৎ রায়ের ‘বিশ্বাসের ভাইরাস’ ও ‘অবিশ্বাসের দর্শন’ বইয়ের প্রকাশক ফয়সাল আরেফিন দীপনকে ঘাড়ে কুপিয়ে হত্যা করা হয়েছে। গতকাল ৩১ অক্টোবর শনিবার শাহবাগের আজিজ সুপার মার্কেটে দুর্বৃত্তরা দীপনের জাগৃতি প্রকাশনীর কার্যালয়ে ঢুকে তাকে হত্যা করে। প্রায় একই সময়ে অভিজিতের অপর কয়েকটি বইয়ের প্রকাশনা প্রতিষ্ঠান শুদ্ধস্বরে হামলা চালানো হয়। দুর্বৃত্তরা লালমাটিয়ায় শুদ্ধস্বরের কার্যালয়ে ঢুকে প্রকাশক আহমেদুর রশীদ চৌধূরী টুটুলসহ কবি-ব্লগার তারেক রহিম ও ব্লগার-গবেষক রণদীপম বসুকে কুপিয়ে এবং গুলি করে আহত করেছে। সূত্র-ইত্তেফাক, প্রথম আলো, সমকাল, জনকণ্ঠ, ডেইলি স্টার, ইন্ডিপেনডেন্ট, ডেইলি সানসহ অধিকাংশ দৈনিক এ বিষয়ে লিড নিউজ ছেপেছে।

প্রধানমন্ত্রী শেখ হাসিনা সন্ত্রাসী হামলায় আহত লেখক, ব্লগার ও প্রকাশকদের সুচিকিৎসা নিশ্চিত করার নির্দেশ দিয়েছেন। প্রধানমন্ত্রীর নির্দেশনা অনুযায়ী তাঁর বিশেষ সহকারী মাহবুবুল হক শাকিল গতকাল ৩১ অক্টোবর শনিবার সন্ধ্যায় ঢাকা মেডিকেল কলেজ হাসপাতালে চিকিৎসাধীন আহতদের দেখতে গিয়ে সাংবাদিকদের বলেন, প্রধানমন্ত্রীর পক্ষ থেকে আমি আহতদের দেখতে এসেছি। সূত্র-ইত্তেফাক (পৃ.১,ক.৫)।
২।
হত্যাকারীদের শীঘ্রই গ্রেফতার করা হবে : স্বরাষ্ট্রমন্ত্রী

গতকাল ৩১ অক্টোবর শনিবার সর্বশেষ হামলা ও হত্যাকা-ের পর স্বরাষ্ট্রমন্ত্রী আসাদুজ্জামান খান কামাল বিবিসিকে বলেছেন, অধিকাংশ হত্যাকারীকেই ধরা হয়েছে। নতুন করে যারা হত্যা করছে তাদের খুব শীঘ্রই গ্রেফতার করা হবে। হত্যাকারীরা কেন আবার মাথাচাড়া দিয়ে উঠছে সেটাও খতিয়ে দেখা হবে। তবে তিনি ব্লগারদেরও লেখালেখির ব্যাপারে সংযত থাকার পরামর্শ দিয়েছেন। সূত্র-জনকণ্ঠ (পৃ.১,ক.২), ইত্তেফাক (পৃ.২,ক.২), যায়যায়দিন (শেষ পৃ.,ক.৮), বাংলাদেশ টুডে (পৃ.১,ক.৪)।
৩।
অঘটন ঘটিয়ে সরকার পরিবর্তনের দিন শেষ : তথ্যমন্ত্রী

তথ্যমন্ত্রী হাসানুল হক ইনু বলেছেন, আর কখনও অস্বাভাবিক সরকার গঠন হবে না। দেশ এখন সামনের দিকে এগিয়ে যাচ্ছে। আর কখনও পেছনের দিকে যাবে না। বাংলাদেশে অঘটন ঘটিয়ে সরকার পরিবর্তনের দিন শেষ। পঁচাত্তরের ১৫ আগস্ট এবং জোট সরকারের সময়ের ২১ আগস্টের মতো ঘটনা যেন দেশে আর হতে না পারে, সে জন্য দেশবাসীকে আরও দায়িত্বশীল হওয়ার আহ্বান জানান তিনি। গতকাল ৩১ অক্টোবর শনিবার রাজধানীর ইঞ্জিনিয়ার্স ইনস্টিটিউশনে জাসদের ৪৩তম প্রতিষ্ঠা বার্ষিকীর আলোচনা সভা ও পুনর্মিলনী অনুষ্ঠানে সভাপতির বক্তব্যে তথ্যমন্ত্রী এসব কথা বলেন। সূত্র-সমকাল (পৃ.৪,ক.৮), প্রথম আলো (পৃ.৪,ক.৩), যুগান্তর (পৃ.১৫,ক.৮), নিউ নেশন (শেষ পৃ.,ক.৫)।
৪।
ব্যাংকিং খাতে অনিয়মকারীদের ডাটাবেস হচ্ছে : গভর্নর

- সব ব্যাংকের জন্য স্কুল ব্যাংকিং বাধ্যতামূলক হচ্ছে

ব্যাংকিং খাতে যারা অনিয়মের সঙ্গে জড়িত, তাদের বিস্তারিত তথ্য নিয়ে বাংলাদেশ ব্যাংকে ডাটাবেস তৈরি হচ্ছে বলে জানিয়েছেন বাংলাদেশ ব্যাংকের গভর্নর ড. আতিউর রহমান। গতকাল ৩১ অক্টোবর শনিবার রাজধানীর কৃষিবিদ ইন্সটিটিউটে বেসরকারি প্রাইম ব্যাংক ফাউন্ডেশনের উদ্যোগে শিক্ষাবৃত্তি প্রদান অনুষ্ঠানে প্রধান অতিথির বক্তব্যে তিনি এ কথা বলেন। সূত্র-যায়যায়দিন (পৃ.৫,ক.২), জনকণ্ঠ (পৃ.১৮,ক.৬), ডেইলি সান বিজনেস (পৃ.১,ক.২)।

সব ব্যাংকের জন্য স্কুল ব্যাংকিং সেবা দেওয়া বাধ্যতামূলক করা হচ্ছে। এক্ষেত্রে যে ব্যাংক ভালো বা খারাপ করবে কেন্দ্রীয় ব্যাংকের মূল্যায়ন রিপোর্টে তার প্রভাব পড়বে। শিগগিরই এ বিষয়ে ব্যাংকগুলোর জন্য নির্দেশনা পাঠানো হবে। গতকাল ৩১ অক্টোবর শনিবার এক অনুষ্ঠানে এ তথ্য জানিয়েছেন বাংলাদেশ ব্যাংকের গভর্নর ড. আতিউর রহমান। সূত্র-ইত্তেফাক (পৃ.১৮,ক.৪), সংবাদ (পৃ.১৪,ক.২), ভোরের কাগজ (পৃ.৯,ক.৪), নিউজ টুডে (পৃ.২,ক.২), ডেইলি সান বিজনেস (পৃ.১,ক.১)।
৫।
হাইকোর্টের ১৯ বেঞ্চ পুনর্গঠন

সুপ্রিম কোর্টের হাইকোর্ট বিভাগের ১৯টি বেঞ্চ পুনর্গঠন করেছেন প্রধান বিচারপতি সুরেন্দ্র কুমার সিনহা। আজ ১ নভেম্বর রোববার সকাল সাড়ে ১০টা থেকে পুনর্গঠিত বেঞ্চগুলো কার্যকর হবে। গতকাল ৩১ অক্টোবর শনিবার সুপ্রিম কোর্টের ওয়েবসাইটে প্রকাশিত বিজ্ঞপ্তিতে এ তথ্য জানানো হয়। সূত্র-ভোরের কাগজ (শেষ পৃ.,ক.৫), জনকণ্ঠ (পৃ.১৯,ক.৭), সংবাদ (শেষ পৃ.,ক.৬), নিউ নেশন (শেষ পৃ.,ক.৮)।
৬।
কারিগরি শিক্ষা খাতে আরো ১০ কোটি ডলার দেবে বিশ্বব্যাংক

কারিগরি ও বৃত্তিমূলক শিক্ষা উন্নয়নে অতিরিক্ত ১০ কোটি ডলার অর্থায়ন করবে বিশ্বব্যাংক। গত ৩০ নভেম্বর ওয়াশিংটনস্থ বিশ্বব্যাংকের প্রধান কার্যালয়ে অনুষ্ঠিত বিশ্বব্যাংকের বোর্ড সভায় এ ঋণ অনুমোদন দেওয়া হয়েছে। বিশ্বব্যাংকের এ অতিরিক্ত ঋণ সহায়তায় বাংলাদেশের মোট ২ লাখ গরিব শিক্ষার্থী কারিগরি ও বৃত্তিমূলক শিক্ষা শেষ করতে পারবে। গতকাল ৩১ অক্টোবর শনিবার বিশ্বব্যাংকের ঢাকা কার্যালয় থেকে পাঠানো এক সংবাদ বিবৃতিতে এ তথ্য জানানো হয়েছে। সূত্র-ইত্তেফাক (পৃ.৩,ক.২), নিউজ টুডে (পৃ.৩,ক.১), ডেইলি অবজারভার বিজনেস (পৃ.১,ক.১)।
৭।
রাজধানীতে আজ থেকে সিএনজি অটোরিকশার নতুন ভাড়া কার্যকর

রাজধানীতে আজ ১ নভেম্বর রোববার থেকে সিএনজি চালিত অটোরিকশার নতুন ভাড়া কার্যকর হচ্ছে। তবে চট্টগ্রামে এ নতুন ভাড়া কার্যকর হবে আগামী ১ জানুয়ারি থেকে। এর ফলে প্রথম দুই কিলোমিটারের জন্য ৪০ টাকা, এরপর প্রতি কিলোমিটারের জন্য ১২ টাকা এবং বিরতির জন্য প্রতি মিনিটে ২ টাকা দিতে হবে। সূত্র-ইত্তেফাক (শেষ পৃ.,ক.৩), প্রথম আলো (শেষ পৃ.,ক.২), সংবাদ (পৃ.১,ক.৭), ডেইলি অবজারভার (শেষ পৃ.,ক.১)।
৮।
বিশ্ববিদ্যালয়ে ভর্তি পরীক্ষার প্রশ্নপত্র ফাঁস চক্রের ১৭ সদস্য গ্রেফতার

ঢাকা বিশ্ববিদ্যালয়ের ‘ক’ ইউনিট ও জগন্নাথ বিশ্ববিদ্যালয় ভর্তি পরীক্ষার প্রশ্নপত্র ফাঁসের সঙ্গে জড়িত সন্দেহে ১৭ জনকে গ্রেফতার করেছে ঢাকা মহানগর গোয়েন্দা (ডিবি) পুলিশ। গত ৩০ অক্টোবর শুক্রবার রাজধানীর তেজগাঁও এবং ধোলাইখাল এলাকায় অভিযান চালিয়ে তাদের গ্রেফতার করা হয়। গতকাল ৩১ অক্টোবর শনিবার ঢাকা মহানগর পুলিশের (ডিএমপি) গণমাধ্যম কার্যালয়ে আয়োজিত সংবাদ সম্মেলনে ডিবি পুলিশের উপকমিশনার (উত্তর) শেখ নাজমুল আলম এসব তথ্য জানান। সূত্র-ভোরের কাগজ (শেষ পৃ.,ক.৬), জনকণ্ঠ (পৃ.১,ক.৬), সমকাল (পৃ.৩,ক.৫), ডেইলি সান (শেষ পৃ.,ক.৪)।
৯।
জাতীয় যুব দিবস আজ : রাষ্ট্রপতি ও প্রধানমন্ত্রীর শুভেচ্ছা 

‘জেগেছে যুবক, জেগেছে দেশ; লক্ষ্য ২০৪১ এ উন্নত বাংলাদেশ’ প্রতিপাদ্যকে সামনে রেখে এ বছর জাতীয় যুব দিবস পালন করা হবে। এই উপলক্ষে রাষ্ট্রপতি মো. আবদুল হামিদ এবং প্রধানমন্ত্রী শেখ হাসিনা পৃথক বিবৃতিতে যুব সমাজকে শুভেচ্ছা ও অভিনন্দন জানিয়েছেন। সূত্র-ইনকিলাব (পৃ.৩, ক.৩), সংবাদ (শেষ পৃ.,ক.৬), ইত্তেফাক (পৃ.৩,ক.৫), ইন্ডিপেনডেন্ট (পৃ.১৯,ক.১), ডেইলি অবজারভার (পৃ.৩,ক.৮)।
১০।
সিল্ক খাতের উন্নয়নে ১০০ কোটি টাকার ফান্ড হবে

আগামী দুই বছরের মধ্যে সিল্ক খাতকে ৫শ’ কোটি টাকার সেক্টরে পরিণত করার লক্ষ্য নিয়ে কাজ শুরু করেছে দ্য ফেডারেশন অব বাংলাদেশ চেম্বার অব কমার্স অ্যান্ড ইন্ডাস্ট্রি (এফবিসিসিআই)। তাই এ খাতের উদ্যোক্তাদের একশ’ কোটি টাকার তহবিল গঠন করা হবে। এছাড়া এই খাতের উন্নয়নের জন্য শীঘ্রই একটি ওয়ার্কিং কমিটি করা হবে বলে জানান এফবিসিসিআইয়ের সভাপতি আবদুল মাতলুব আহমাদ। গতকাল ৩১ অক্টোবর শনিবার রাজধানীর মতিঝিলের ফেডারেশন ভবনে ‘বাংলাদেশের সিল্কের রফতানি সম্ভাবনা’ শীর্ষক সেমিনারে প্রধান অতিথির বক্তব্যে তিনি এসব তথ্য জানান। সূত্র-জনকণ্ঠ (পৃ.১৮,ক.২), প্রথম আলো (পৃ.১৩,ক.৬), সংবাদ (পৃ.১৪,ক.২)।
১১।
জেএসসি-জেডিসি পরীক্ষা আজ থেকে শুরু : অংশ নেবে সোয়া ২৩ লাখ শিক্ষার্থী

আজ ১ নভেম্বর রোববার থেকে শুরু হচ্ছে জুনিয়র স্কুল সার্টিফিকেট (জেএসসি) ও জুনিয়র দাখিল সার্টিফিকেট (জেডিসি) পরীক্ষা। এ বছর ২৩ লাখ ২৫ হাজার শিক্ষার্থী এ পরীক্ষায় অংশ নেবে। পরীক্ষা চলবে ১৮ নভেম্বর পর্যন্ত। সূত্র-ভোরের কাগজ (পৃ.১,ক.৭), জনকণ্ঠ (পৃ.১,ক.৫), যুগান্তর (শেষ পৃ.,ক.৮), ইন্ডিপেনডেন্ট (শেষ পৃ.,ক.৬), নিউজ টুডে (পৃ.১,ক.৮)।
সম্পাদকীয়
ক.
প্রথম আলো, ডেইলি স্টার : সন্ত্রাসী চক্র কর্তৃক দুটি প্রকাশনী সংস্থার কার্যালয়ে ঢুকে চারজন প্রকাশক লেখকের ওপর নৃশংস হামলা চালিয়ে একজনকে হত্যা এবং তিনজকে গুরুতর আহত করে নিরাপদে পালিয়ে যাওয়ার ঘটনায় তীব্র নিন্দা জানিয়ে অবিলম্বে ঘাতকদের গ্রেফতার ও বিচারের দাবি;  

খ.
ইত্তেফাক : নরসিংদীর মাধবদী পৌরসভার একজন সহকারী প্রকৌশলী নি¤œমানের সামগ্রী ব্যবহার করে একটি নালা নির্মাণ করার সময় একজন স্থানীয় ঠিকাদারের কাজ বন্ধ করায় তার হাতে শারীরিকভাবে লাঞ্ছিত হওয়ার ঘটনা উল্লেখ করে সরকারের দায়িত্ব পালন করতে গিয়ে প্রশাসনের কর্মকর্তাদের নিরাপত্তা নিশ্চিত করার ওপর গুরুত্বারোপ; 

গ.
জনকণ্ঠ : সরকারের ২০ বছরের মধ্যে পরিশোধের জন্য ২৭৫ টাকা মাসিক কিস্তিতে স্বল্প ও নি¤œ আয়ের মানুষের জন্য ৫০ হাজার এপার্টমেন্ট নির্মাণের সিদ্ধান্তকে স্বাগত জানিয়ে তার সফল বাস্তবায়ন প্রত্যাশা; 

ঘ.
সংবাদ, ইনকিলাব : ঢাকা-চট্টগ্রাম মহাসড়ক চার লেনে উন্নীতকরণ প্রকল্পের মেয়াদ ও ব্যয়  চতুর্থ বারের মতো বাড়ানো হচ্ছে উল্লেখ করে মেয়াদ বেড়ে ব্যয় বেড়ে যাওয়ায় এ ব্যাপারে যথাযথ পদক্ষেপ নেওয়ার সুপারিশ;

ঙ.
ইনকিলাব : পর্যটকের অন্যতম প্রধান আকর্ষণীয় স্থান কক্সবাজার সমুদ্র সৈকতে পর্যটকদের স্বচ্ছন্দে চলাফেরার জন্য নিরাপত্তা, পর্যটন স্থান পরিষ্কার পরিচ্ছন্ন রাখা, যাতায়াত ব্যবস্থা সহজ করাসহ সব ধরনের সুবিধা নিশ্চিত করার ওপর গুরুত্বারোপ; 

চ.
ডেইলি স্টার, নিউ এজ : সুন্দরবনের ভিতর দিয়ে কার্গো ভেসেল চলাচলের বিষয় নিয়ে তিন সদস্যের তদন্ত কমিটির সুপরিশগুলো বাস্তবায়নের পাশাপাশি এ ব্যাপারে স্থায়ী মনিটরিং কার্যক্রম চালু করার সুপারিশ; 

ছ.
ইন্ডিপেনডেন্ট : নদী পুনঃখনন ও সংস্কার প্রকল্পের ৯৪৪ কোটি টাকার মধ্যে ১১৬ কোটি টাকা ব্যয় হওয়ার পর প্রকল্পটি পানি উন্নয়ন বোর্ড কর্তৃক ‘অকার্যকর’ প্রমাণিত হওয়ার চিত্র তুলে ধরে এ ধরনের আমলাতান্ত্রিক কাজের ব্যর্থতায় দৃষ্টান্তমূলক শাস্তির ব্যবস্থা নেওয়ার আহ্বান;

জ.
ডেইলি সান : কারিগরি শিক্ষায় শিক্ষার্থীদের হাতে কলমে শিক্ষার ব্যবস্থা করে শিল্প কারখানায় অধিক কর্মসংস্থানের সুযোগ সৃষ্টি করার লক্ষ্যে সরকারের গৃহীত উদ্যোগের সাফল্যের প্রত্যাশা; 

ঝ.
নিউজ টুডে : চারকোল প্রাতিষ্ঠানিক ভাষায় ‘এক্টিভেটেড কার্বন’ তৈরির শিল্প কারখানায় পাটকাঠির ব্যবহার বৃদ্ধির ওপর গুরুত্বারোপ; 

ঞ.
নিউ নেশন : এসএসসি, এইচএসসি ও অন্যান্য পাবলিক পরীক্ষার প্রশ্নপত্র ফাঁসের ঘটনায় জড়িত কোচিং সেন্টারগুলোর বিরুদ্ধে আইনি ব্যবস্থা জোরদার করার সুপারিশ;

ট.
ফিনানশিয়াল এক্সপ্রেস : জাহাজ ভাঙ্গা খাতের কাজের পরিবেশ উন্নত করতে যথাযথ পদক্ষেপ নেওয়ার আহ্বান জানিয়ে সম্পাদকীয় প্রকাশ করেছে।  
উপ-সম্পাদকীয়

ইনকিলাব পত্রিকায় প্রকাশিত কলামে পারস্পরিক সহাবস্থান ও পরমতসহিষ্ণুতা ছাড়া অবাধ গণতান্ত্রিক পরিবেশ নিশ্চিত ও নিরাপত্তা ঝুঁকি মোকাবিলা করা সম্ভব নয় বলে অভিমত প্রকাশ করেছেন। 
নিবন্ধ ও ফিচার

সংবাদ পত্রিকায় প্রকাশিত ‘শিশুশ্রম : অন্ধকারে তলিয়ে যাচ্ছে সোনালি ভবিষ্যৎ’ শিরোনামের নিবন্ধে ডক্টর শেখ সালাহউদ্দিন আহমেদ আইন করে শিশুশ্রম বন্ধ করতে হলে বিদ্যমান আইনের যথাযথ বাস্তবায়নের পাশাপাশি সবাইকে মানবিক মূল্যবোধ নিয়ে শিশুদের পুনর্বাসনের ব্যবস্থা করতে হবে বলে অভিমত প্রকাশ করেছেন। 

